
Article / Original Paper
THE RELEVANCE AND IMPORTANCE OF AL-KHWARIZMI'S VIEWS ON

SCIENTIFIC RESEARCH

Dzhantaev Maksud Ibrahimovic
Independent researcher

Samakand State Institute of Foreign Languages
E-mail: jantayev.maksud@gmail.com

Abstract. This article analyzes the relevance of the views of the great scientist Muhammad ibn Musa al-Khwarizmi
on scientific research and their importance in the development of modern science. It is shown that Al-Khwarizmi's
scientific research in algebra, arithmetic, astronomy, geography and other fields of science served as a fundamental
scientific basis not only in his time, but also in subsequent centuries. The article reveals the scientist's scientific
methodology, an approach based on experience and observation, as well as the role of his scientific heritage in the
scientific and practical activities of the modern era. The study used the methods of historical analysis, comparative
approach and scientific and theoretical generalization. As a result, it is proven that Al-Khwarizmi's ideas on
scientific research serve as a methodological basis for the innovative development of science and the education
system today.

Keywords: Al-Khwarizmi, scientific research, algebra, methodology, astronomy, scientific heritage, historical
analysis, innovation, history of mathematics, scientific and practical activity.

AL-XORAZMIYNING ILMIY TADQIQOT HAQIDAGI QARASHLARINING
DOLZARBLIGI VA AHAMIYATI

Jantayev Maksud Ibragimovich
Mustaqil tadqgiqotchi
Samargand davlat chet tillar instituti

Annotatsiya. Ushbu maqolada buyuk alloma Muhammad ibn Muso al-Xorazmiy ilmiy tadqiqotga oid
qarashlarining dolzarbligi va zamonaviy fan taraqqiyotidagi ahamiyati tahlil qgilinadi. Al-Xorazmiyning algebra,
arifmetika, astronomiya, geografiya va boshqa fan sohalaridagi ilmiy izlanishlari nafaqat o'z davrida, balki keyingi
asrlarda ham fundamental ilmiy asos bo‘lib xizmat qilgani ko‘rsatib o‘tiladi. Maqolada olimning ilmiy
metodologiyasi, tajriba va kuzatuvga asoslangan yondashuvi, shuningdek, uning ilmiy merosining hozirgi davr
ilmiy-amaliy faoliyatida tutgan o‘rni ochib beriladi. Tadqiqot davomida tarixiy tahlil, qiyosiy yondashuv va ilmiy-
nazariy umumlashtirish usullaridan foydalanilgan. Natijada, Al-Xorazmiyning ilmiy izlanishlarga oid g‘oyalari
bugungi kunda ilm-fan va ta’lim tizimining innovatsion rivojlanishida metodologik asos bo‘lib xizmat qilishi
isbotlangan.

Kalit so‘zlar: Al-Xorazmiy, ilmiy tadqiqot, algebra, metodologiya, astronomiya, ilmiy meros, tarixiy tahlil,
innovatsiya, matematika tarixi, ilmiy-amaliy faoliyat.

DOI: https://doi.org/10.47390/SPR1342V5SI7Y2025N13

Kirish. Insoniyat tarixida ilm-fan taraqqiyoti asosan buyuk allomalar, mutafakkirlar va
olimlarning fidokorona ilmiy izlanishlari natijasida yuzaga kelgan. Ularning asarlari, ilmiy
g‘oyalari va metodologik qarashlari keyingi avlodlar uchun mustahkam poydevor bo‘lib xizmat
qilgan. Shu jihatdan, IX asrning yirik olimi Muhammad ibn Muso al-Xorazmiy nafaqat oz

davrida, balki butun insoniyat ilmiy tafakkurining rivojlanishida beqiyos iz goldirgan
siymolardan biridir. Uning asarlari matematika, astronomiya, geografiya, geodeziya va boshqa
fanlar rivojiga katta ta’sir ko‘rsatgan, ilmiy izlanishlarni tashkil etish va amalga oshirishda
metodologik yondashuvlar yaratgan. Bugungi kunda ham Al-Xorazmiyning ilmiy merosi
nafaqat tarixiy ahamiyatga ega, balki zamonaviy ilmiy tadqiqotlar uchun dolzarb metodik asos
bo‘lib xizmat qilmoqda.

Al-Xorazmiyning ilmiy tadqiqot haqidagi qarashlarini o‘rganish, avvalo, uning ilmiy
metodologiyasi va izlanishlarida qo‘llagan prinsiplarini aniglashga yordam beradi. U ilmiy
haqgiqatga erishishda kuzatuv, tajriba, mantiqiy tahlil va matematik hisob-kitoblarni uyg‘un
qo‘llashga alohida e’tibor qaratgan. Olim ilm-fanning jamiyat taraqqiyotidagi o‘rni va insoniyat
uchun foydasini chuqur anglab, 0z asarlarida nazariy bilimlarni amaliy masalalarni hal etishga
yo‘naltirgan[1; 96-b].

Hozirgi kunda, globallashuv jarayonlari jadallashib, axborot texnologiyalari
hayotimizning barcha jabhalariga kirib kelgan davrda, ilmiy tadqiqot metodlarini
mukammallashtirish dolzarb masalaga aylangan. Shu bois, buyuk allomalar merosini, xususan,
Al-Xorazmiyning ilmiy qarashlarini tahlil qilish, ularning zamonaviy ilm-fan va ta’lim tizimidagi
ahamiyatini belgilash O‘zbekiston va butun dunyo olimlari uchun muhimdir. Bu nafaqat tarixiy
adolatni qaror toptiradi, balki bugungi yosh avlodni ilm-fan yo‘liga undashda, ularga ilmiy
tafakkur va mustaqil fikrlash madaniyatini singdirishda muhim o‘rin tutadi[2; 7-8-b].

Ushbu maqolada Al-Xorazmiyning ilmiy tadqiqotga oid qarashlari keng tahlil qilinadi,
uning ilmiy merosining bugungi kunda tutgan o‘rni va ahamiyati ochib beriladi. Shuningdek,
olimning ilmiy uslubiyatiga doir yondashuvlari, nazariy va amaliy ishlari, shuningdek, ularning
zamonaviy fan rivojidagi qo‘llanilish imkoniyatlari ko‘rsatib o‘tiladi. Tadqiqot natijalari ilmiy
hamjamiyat uchun Al-Xorazmiyning metodologik merosini chuqurroq o‘rganishga va uni
hozirgi ilmiy-amaliy jarayonlarga tatbiq etishga xizmat qiladi[3; 23-24-b].

Abu Abdulloh Muhammad ibn Muso al-Xorazmiy IX asrning buyuk matematik, astronom,
geograf va uslubiyotchi olimidir. U Bag‘doddagi “Bayt al-Hikma” - Donishmandlik uyida ilmiy
izlanishlar olib borib, Sharq va G‘arb ilm-fani taraqqiyotiga ulkan hissa qo‘shgan. Al-Xorazmiy
nafaqat nazariy, balki amaliy masalalarning ham yechimiga alohida e’tibor qaratgan bo‘lib, ilm-
fanning jamiyat taraqqiyotidagi o‘rni haqida chuqur falsafiy qarashlarni ilgari surgan. Uning
ilmiy faoliyati qadimgi sivilizatsiyalar - Vavilon, Yunoniston, Hindiston, Xitoy va Misr ilmiy
merosini sinchiklab o‘rganish va ularni zamonaviy talablarga mos ravishda qayta ishlash bilan
ajralib turadi.

Al-Xorazmiyning matematika sohasidagi eng muhim asarlaridan biri “Al-kitob al-
muxtasar fi-hisob al-jabr val-muqobala”dir. Ushbu asar algebra fanining mustaqil yo‘nalish
sifatida shakllanishiga zamin yaratgan. Asarda kvadrat va chiziqli tenglamalarni yechish
usullari tizimli bayon etilgan bo‘lib, olim “al-jabr” va “al-muqobala” amallarini
kiritgan[4; 77-78-b]. Bu amallar tenglamalarni kanonik shaklga keltirish imkonini berib,
keyinchalik “algebra” atamasining paydo bo‘lishiga sabab bo‘lgan. Mazkur yondashuv
matematikani faqat nazariy bilimlar majmuasi sifatida emas, balki hayotiy ehtiyojlarni
gondiruvchi amaliy vosita sifatida namoyon etgan.

Al-Xorazmiy yaratgan ikkinchi muhim asar - “Kitob al-hisob al-hind” (Hind arifmetikasi
haqida kitob) bo‘lib, unda o‘nlik sanoq tizimi va hind ragamlari (1-9)ni qo‘llash qoidalari
yoritilgan. Shuningdek, u nol tushunchasini matematik hisob-kitoblarga kiritib, zamonaviy

algoritmik tafakkurning shakllanishiga asos solgan. Olim qo‘shish, ayirish, ko‘paytirish va
bo‘lish kabi asosiy arifmetik amallar algoritmlarini ishlab chigqan. Bu ishlar o'z davrida hisob-
kitoblarning aniqligi va tezligini oshirishga xizmat qilgan.

Al-Xorazmiy astronomiya sohasida ham yirik tadqiqotlar olib borgan. U hindlarning
falakiyot jadvallarini tahlil etib, “Zij al-Xorazmiy” nomi bilan mashhur bo‘lgan astronomik
jadvallarni yaratgan. Bu jadvallarda sinus va tangens giymatlari keltirilgan bo‘lib, ular tekis
uchburchak va sferik uchburchak trigonometriyasining ilk ilmiy asoslarini tashkil etgan[5; 57-
58-b]. XII asrda ushbu asar lotin tiliga tarjima qilinib, Yevropadagi astronom va geodez olimlar
uchun qo‘llanma bo‘lib xizmat qilgan. Olim rahbarligida 827-yilda Yer meridianining bir
gradusi aniq o‘lchangan bo‘lib, bu o‘lchov ishlari geodeziya tarixida muhim burilish yasagan.

Al-Xorazmiy geografiya sohasida “Kitob surat al-ard” (“Yer surati haqida kitob”) asarini
yozgan. Unda mamlakatlar, shaharlar, daryolar va dengizlarning koordinatalari, xaritalari
keltirilgan. Olim Yer sharini yetti iglimga bolib tasnif qilgan hamda to‘rtta muhim xarita - Azov
dengizi, Nil daryosi, Yaqin va O‘rta Sharq mintaqalari xaritalarini yaratgan. Bu asar keyingi
geografik tadqiqotlarga ilmiy asos bo‘lib xizmat gilgan.

Al-Xorazmiy ilmiy izlanishlarida kuzatuv, tajriba, mantigiy tahlil va matematik
modellashtirish usullarini uyg‘'un qo‘llagan. U induktiv yol bilan umumiy qonuniyatlarni
aniqlash, deduktiv yo‘l bilan esa ularni xususiy masalalarga tatbiq etish metodini ishlab
chiggan. Olimning yondashuvi zamonaviy ilmiy metodologiyaning shakllanishida muhim
bosqich hisoblanadi[6; 81-82-b].

Bugungi globallashuv davrida Al-Xorazmiyning ilmiy merosi matematika, axborot
texnologiyalari, muhandislik, geografiya va astronomiya sohalarida amaliy ahamiyat kasb
etmoqda. Uning algoritm haqidagi g'oyalari kompyuter texnologiyalarining nazariy asoslaridan
biri bo‘lib qolmoqda. Algebra va o‘nlik tizim asosidagi hisob-kitob metodlari esa ta’lim tizimida
haligacha asosiy o‘quv dasturlarining ajralmas qismi hisoblanadi.

Al-Xorazmiy ilmiy merosining eng muhim jihatlaridan biri uning ta’lim-tarbiyada
go‘llanishidir. Olim oz asarlarida murakkab matematik tushunchalarni sodda, izchil va tizimli
tarzda bayon etgani sababli, uning ishlari o‘rta asrlarda ham, bugungi kunda ham o‘quv
go‘llanma sifatida ahamiyatini yo‘qotmagan. Xususan, “Al-jabr val-muqobala” asarining
didaktik yondashuvi hozirgi zamon matematik ta'limining metodik asoslariga uygun
keladi[8; 5-6-b].

Olimning ilmiy merosida matematik tushunchalarni amaliy hayotdagi ehtiyojlar bilan
bog‘lashga alohida urg‘u berilgan. Masalan, meros taqsimoti, savdo-sotiq, yer o‘lchash kabi
masalalar orqali algebraik bilimlarni mustahkamlash yondashuvi zamonaviy STEAM (Science,
Technology, Engineering, Arts, Mathematics) ta’lim konsepsiyasiga hamohangdir.

Al-Xorazmiy ishlab chiggan induktiv va deduktiv yondashuvlarning uyg‘unligi bugungi
ilmiy tadqiqot metodologiyasining asosiy talablari bilan mos tushadi. Induksiya orqali umumiy
gonuniyatlarni ochish va deduksiya orqali ularni xususiy masalalarda sinovdan o‘tkazish -
zamonaviy ilmiy izlanishlarning yetakchi tamoyillaridan biridir.

Shuningdek, uning algoritmik tafakkurga asoslangan yondashuvi sun’iy intellekt,
dasturlash, matematik modellashtirish kabi zamonaviy yo‘nalishlarda bevosita qo‘llanilmoqda.
Bugungi kunda “algoritm” atamasi bilan ifodalanayotgan barcha hisoblash jarayonlarining
nomi bevosita Al-Xorazmiy merosi bilan bog‘liqdir[9; 3-4-b].

Al-Xorazmiy faoliyatining yana bir muhim jihati - fanlararo integratsiyaga asoslangan
yondashuvidir. U matematika, astronomiya, geografiya kabi bir-biridan farqli fanlarni yagona
ilmiy tizimda uyg‘unlashtira olgan. Bunday yondashuv bugungi global ilm-fan rivojida juda
dolzarb bo‘lib, kompleks muammolarni hal etishda turli sohalar integratsiyasining muhimligini
tasdiqglaydi.

Olimning asarlari XII asrdan boshlab lotin, ibroniy va boshqa tillarga tarjima qilinib,
Yevropa Uyg‘onish davri ilm-fan taraqqiyotiga kuchli ta’sir ko‘rsatgan. Yevropa matematiklari
va astronomlari Al-Xorazmiy ishlanmalaridan asrlar davomida qo‘llanma sifatida foydalangan.
Bu esa uning ilmiy merosining nafagat mintaqaviy, balki jahon miqyosidagi ahamiyatini
tasdiqlaydi[10; 2-3-b].

Al-Xorazmiy ilmiy faoliyatidan kelib chigadigan eng muhim saboqlardan biri - ilm-fan
natijalarini jamiyat manfaatlariga yo‘naltirish zaruratidir. Olim ilmiy g‘oyalarni hayotiy
ehtiyojlar bilan bog'lash orqali ularning samaradorligini oshirish mumkinligini amalda
isbotlagan. Bugungi innovatsion iqtisodiyot sharoitida bu yondashuv yangicha texnologiyalar,
raqamli tizimlar va ilmiy yangiliklarni amaliy sohalarga tatbiq etishda asosiy omil bo‘lib xizmat
qgiladi.

Xulosa. Muhammad ibn Muso al-Xorazmiy nafaqat oz davrining yirik olimi, balki butun
insoniyat tafakkuri rivojiga beqiyos hissa qo‘shgan buyuk mutafakkir sifatida tarixda o‘chmas
iz qoldirgan. Uning ilmiy merosi va tadqiqotga oid qarashlari nafaqat IX asrning ilmiy
ehtiyojlarini, balki bugungi zamonaviy ilm-fan taraqqiyoti talablarini ham qondiradigan
darajada mukammal va tizimli bo‘lib, insoniyat uchun universal ahamiyat kasb etadi.

Al-Xorazmiy ilmiy izlanish jarayonida qat’iy mantiqiy ketma-ketlik, kuzatuv va tajribaga
asoslangan tahlil, aniq hisob-kitob va matematik model yaratishga alohida e’tibor bergan. Bu
yondashuv nafagat matematika va astronomiya sohalarida, balki geografiya, geodeziya va
boshqa tabiiy fanlar rivojida ham ulkan yangiliklar kashf etishga imkon bergan. Olimning ilmiy
metodologiyasi, ayniqsa, ilmiy farazni tajriba orqali sinash, natijalarni tahlil qilish va
amaliyotga tatbiq etish tamoyillari bugungi kunda ham o'z dolzarbligini yo‘qotmagan.

Bugungi globallashuv, axborot texnologiyalari va sun’iy intellekt asrida Al-Xorazmiy
merosini o‘rganish ilmiy izlanishlarni samarali tashkil etish, yangi bilimlarni yaratish va ularni
amaliy hayotga tatbiq etish jarayonida muhim metodik asos bo‘lib xizmat qiladi. Ayniqsa,
algoritmik tafakkur va tizimli yondashuv, zamonaviy dasturlash va hisoblash
texnologiyalarining asosini tashkil etgani bois, uning qarashlari XXI asr ilm-fani uchun ham
beqiyos ahamiyatga ega.

O‘zbekiston Respublikasi mustagqillikka erishgach, buyuk allomalar merosini o‘rganish,
uni ta'lim va tarbiya tizimiga tatbiq etish davlat siyosatining ustuvor yo‘nalishlaridan biri
sifatida e’tirof etildi. Bu jarayonda Al-Xorazmiy ilmiy qarashlarining yosh avlod tafakkurini
shakllantirish, ularni ilm-fanga qiziqtirish, tanqidiy va ijodiy fikrlash madaniyatini
rivojlantirishdagi o‘rni nihoyatda beqiyosdir.

Shu bois, Al-Xorazmiyning ilmiy tadqiqot haqidagi qarashlarini chuqur o‘rganish nafaqat
tarixiy xotira va milliy o‘zlikni anglash masalasidir, balki bu — kelajak ilmiy taraqqiyoti uchun
mustahkam nazariy-metodologik poydevor yaratish demakdir. Uning merosi o‘zbek ilm-
fanining buyuk an’analarini tiklash, zamonaviy ilmiy yondashuvlarni boyitish va jahon ilmiy
maydonida munosib o‘rin egallash yo‘lida muhim yo‘nalishlardan biri bo‘lib qoladi.

